
શ્રીદત્તાત્રેયાષ્ટોત્તરશતનામસ્તોત્રમ્ ૨

અસ્ય શ્રીદત્તાત્રેયાષ્ટોત્તરશતનામસ્તોત્રમહામન્ત્રસ્ય,

બ્રહ્મવિષ્ણુમહેશ્વરા ઋષયઃ । શ્રીદત્તાત્રેયો દેવતા । અનુષ્ટુપ્છન્દઃ  ।
શ્રીદત્તાત્રેયપ્રીત્યર્થે નામપરાયણે વિનિયોગઃ ।
ૐ દ્રાં દ્રીં  દ્રૂં દ્રૈં દ્રૌં દ્રઃ ।
ઇતિ કરહૃદયાદિન્યાસૌ ।
ધ્યાનમ્-
દિગમ્બરં ભસ્મવિલોપિતાઙ્ગં  ચક્રં ત્રિશૂલં ડમરું ગદાં ચ ।
પદ્માનનં યોગિમુનીન્દ્ર વન્દ્યં ધ્યાયામિ તં દત્તમભીષ્ટસિદ્ધ્યૈ॥
લમિત્યાદિ પઞ્ચપૂજાઃ ।
ૐઅનસૂયાસુતો દત્તો હ્યત્રિપુત્રો મહામુનિઃ ।
યોગીન્દ્રઃ પુણ્યપુરુષો દેવેશો જગદીશ્વરઃ॥ ૧॥
પરમાત્મા પરં બ્રહ્મ સદાનન્દો જગદ્ગુરુઃ ।
નિત્યતૃપ્તો નિર્વિકારો   નિર્વિકલ્પો   નિરઞ્જનઃ॥ ૨॥
ગુણાત્મકો ગુણાતીતો બ્રહ્મવિષ્ણુશિવાત્મકઃ ।
નાનારૂપધરો નિત્યઃ શાન્તો દાન્તઃ કૃપાનિધિઃ॥ ૩॥
ભક્તપ્રિયો ભવહરો ભગવાન્ભવનાશનઃ ।
આદિદેવો મહાદેવઃ સર્વેશો ભુવનેશ્વરઃ॥ ૪॥
વેદાન્તવેદ્યો વરદો વિશ્વરૂપોઽવ્યયો હરિઃ ।
સચ્ચિદાનન્દઃ સર્વેશો યોગીશો ભક્તવત્સલઃ॥ ૫॥
દિગમ્બરો દિવ્યમૂતિર્દિવ્યભૂતિવિભૂષણઃ   ।
અનાદિસિદ્ધઃ સુલભો ભક્તવાચ્છિતદાયકઃ॥ ૬॥
એકોઽનેકો હ્યદ્વિતીયો નિગમાગમપણ્ડિતઃ ।
ભુક્તિમુક્તિપ્રદાતા ચ કાર્તવીર્યવરપ્રદઃ॥ ૭॥

1



શ્રીદત્તાત્રેયાષ્ટોત્તરશતનામસ્તોત્રમ્ ૨

શાશ્વતાઙ્ગો  વિશુદ્ધાત્મા વિશ્વાત્મા વિશ્વતો મુખઃ ।
સર્વેશ્વરઃ સદાતુષ્ટઃ સર્વમઙ્ગલદાયકઃ ॥ ૮॥
નિષ્કલઙ્કો નિરાભાસો નિર્વિકલ્પો   નિરાશ્રયઃ ।
પુરુષોત્તમો લોકનાથઃ પુરાણપુરુષોઽનઘઃ॥ ૯॥
અપારમહિમાઽનન્તો હ્યાદ્યન્તરહિતાકૃતિઃ  ।
સંસારવનદાવાગ્નિર્ભવસાગરતારકઃ॥ ૧૦॥
શ્રીનિવાસો વિશાલાક્ષઃ ક્ષીરાબ્ધિશયનોઽચ્યુતઃ ।
સર્વપાપક્ષયકરસ્તાપત્રયનિવારણઃ॥ ૧૧॥
લોકેશઃ સર્વભૂતેશો વ્યાપકઃ કરુણામયઃ ।
બ્રહ્માદિવન્દિતપદો મુનિવન્દ્યઃ સ્તુતિપ્રિયઃ॥ ૧૨॥
નામરૂપક્રિયાતીતો નિઃસ્પૃહો નિર્મલાત્મકઃ ।
માયાધીશો મહાત્મા ચ મહાદેવો મહેશ્વરઃ॥ ૧૩॥
વ્યાઘ્નચર્મામ્બરધરો નાગકુણ્ડભૂષણઃ ।
સર્વલક્ષણસમ્પૂર્ણઃ સર્વસિદ્ધિપ્રદાયકઃ॥ ૧૪॥
સર્વજ્ઞઃ કરુણાસિન્ધુઃ સર્પહારઃ સદાશિવઃ ।
સહ્યાદ્રિવાસઃ સર્વાત્મા ભવબન્ધવિમોચનઃ॥ ૧૫॥
વિશ્વમ્ભરો વિશ્વનાથો જગન્નાથો જગત્પ્રભુઃ ।
નિત્યં પઠતિ યો ભક્ત્યા સર્વપાપૈઃ પ્રમુચ્યતે॥ ૧૬॥
સર્વદુઃખપ્રશમનં સર્વારિષ્ટનિવારણમ્ ।
ભોગમોક્ષપ્રદં નૃણાં દત્તસાયુજ્યદાયકમ્॥ ૧૭॥
પઠન્તિ યે પ્રયત્નેન સત્યં સત્યં વદામ્યહમ્ ।
ઇતિ બ્રહ્માણ્ડપુરાણે બ્રહ્મનારદસંવાદે
શ્રીદત્તાત્રેયાષ્ટોત્તરશતનામસ્તોત્રમ્ ।
ઇતિ શ્રીદત્તાત્રેયાષ્ટોત્તરશતનામસ્તોત્રં (૨) સમ્પૂર્ણમ્ ।

